
utana amuyt’asipxañapataki

ukhamata suma amuyt’asisa jaqjama arst’asina sartasiñapataki.

Aka pankaxa qillqatawa suxta marani wawata, maxt’a, q’axu, wayna tawaqkama 
mayt’añanakapa jiltawipa ukhamaraki ixwanakampi ch’amanchasa yatichañata uksa tuqita 

RESUMEN

El siguiente trabajo de investigación es un estudio etnográfico descriptivo transversal 
culturalmente con el objetivo de rescatar nuestras costumbres y caracterizar el desarrollo 
del ser humano en la etapa de la niñez, la pubertad, la adolescencia y la juventud. Así 
mismo direccionado a apoyar y transmitir los conocimientos a la nueva generación y poder 
seguir analizando el desarrollo de los procesos y diferencias en el  aprendizaje y sobre 
todo los cambios físicos y psicológicos  en su entorno familiar, en el contexto en el que se 
desenvuelve en su vida cotidiana continuando con una educación en la escuela.

Por su importancia se toma en cuenta el comportamiento de las diferentes expresiones 
de emoción, la práctica de los valores y principios de nuestros ancestros que influyen en 
la  formación de carácter del joven, también se hace referencia a los problemas que se 
presentan en la familia y en la escuela.

El texto fue escrito del niño a partir de los 6 años hasta la juventud realizado a través de 
entrevistas a hermanas con 7 y 8 hijos, a jóvenes, abuelos y abuelas con experiencia mayores 
de 85 años en las diferentes provincias de Pacajes, Loayza, Los Andes, Omasuyos, Ingavi y 
Murillo del departamento de La Paz.





QALLTA ARUNAKA

Wawata, maxt’a q’axu ukhamaraki wayna tawaqunakana mayjt’anakapata yatxatasina 
qillt’atawa, kunjamti nayra pachanakatpacha saranakasa taypina apnaqatakana 
ukhamaraki jichha pachanakanxa kunjamasa uñjasiraki, awki taykaxa kunjamsa ch’ikhi 
arunakampi amuyt’asina suma ixwt’apxiritayna taqi ukanakata amthapt’asina jilïri 
jilanakaru kullakanakaru jiskt’asina ukhamaraki qillqt’ata pankanaka uñakipasawa aka 
yatxatawixa ch’amanchataraki  jach’a amta phuqañataki.

Yatxatatanakaxa paqallquruwa t’aqxataraki suma qhanañapataki:   Suxta marani   
wawanaka (infancia) Wawana taykapampi yatiqatapa Yäqaña (respeto Mulljata 
wawanakaru yanapt’aña) Wawana (derechos) ukhamaraki (deberes) /Wawana yatiqaña 
utaru saratapa Yatiqaña utana kunjamsa wawaxa jichjti, yatiqaraki Kunjamsa munasiñapa 
masinakapampi uñacht’ayi Kunjamsa masinakapana taypinxa chikachasi Amuli jani arsuri 
(introvertido) Qhana aruni (extrovertido) Wawaru mutuyaña, asut’iña, juchapa uñt’ayaña 
(castig Wawanakana anatañapxata/ Yuqalla imilla wawana majt’awinakapa (Pubertad) 
Janchinakapana majt’awinakapa Amuyupa Chuymapa Munasiñapa Jani walt’añanakapa 
(problemas)/ Q’axu wayna tawaquna majt’awinakapa (adolescencia) Janchinakapana 
Arupa, Amuyupa, Chuymapa Q’axu wayna tawaquru suma uñt’añataki, Kunjamakitixa 
ukhamaru uñjaña, Yäqasiña (Confianza) Suma phuqañataki yanapt’aña arxayt’aña 
(Motivación), Chuyma Ch’allxtayasiña, Thithiña, Llakisiña, Munasiña K’uchisiña, Thithiña, 
Thuxtasiñanaka (Reacciones) Yanapt’asiri jani yanapt’asi chuymani (Solidaridad). Wayna 
tawaqu (Juventud) Jiwaspacha Uñt’asiña Jiwaspacha munasiña Nayra Achachilanakasana 
ch’ikhi amuyu amtanakapa Usunaka.

Yatiqawi tuqita wali yatxatata jaqinakaxa janiwa ayllunakana jakasiwinakatxa suma 
amuyapkiti. Kunapachati (programas curriculares) wakt’ayatanakampi phuqañaki uka 
pachaxa janiwa suma yatiqiri wawanakaxa yaqatapkiti. Ukatpi kunapachati wawanakasaxa 
yatiqaña utaru puripki ukjaxa jani uñt’atanaka yaqha wasa (occidental) 17 markanakana 
yatiqañaru mantixa. Ukanwa wawana yatiñanakapaxa mayjt’ataxaraki. Ukhama yatiqaña 
utanakasa jani ancha walikipanxa janiwa wawanakasaxa qhiparkaspati jani ukaxa maytanwa 
kunti wawaxa yatki taqi ukanaka nayraqata yaqaña, ukharupi machaqa yatiñakakxa 



yatiqaspaxa. Aymara markasana saranakapa taypinxa jiwasaxa suma jakastanxa, aka 
jakaña pachatxa mayja lup’iptanxa uñjaptansa. Jiwasanakaxa jakasktana jiwatanakasasa 
jiwasampi chikaskiwa uñjaki jani uñjktanti ukhama amuyumpiwa jakasitaxa, ukatxa 
taqininpiwa aruskipt’astana, iwxanaka ist’araktana, ukata kunti yatitaki ukanaksa 
yaticht’asiraktana. Jiwasana jilïrinakasaxa yatichapxistanwa munasiña chuymampi 
kunaymana ixwanaka jakawisaru chiqancht’ata taqi ukanaka ist’asa amuyasxañataki. 
Ukhamakipanxa yatichirinakawa wawanakana yatiqañaparu ch’amant’añatakiwa kuntï 
yatki ukaru askinaka yapxatañataki wakt’ayasipxañapa, ukhakiwa k’uchiki, yaqata, 
munasiñampi taqinisa qamasiraksna.

Awicha Achachilanakasaxa yatxatapxana jisk’a wawata awkiptañkama, ukhamata 
walja yatiñanaka jakawisanxa jiqxatapxaraki. Kunaymana yatiña yatintatanakaxa 
jaqitjamarakiwa lurt’asispa. Ukhamaraki jilanakasa kullakanakasa ayllu taypinxa suam 
uñt’apxi wawakasina waynaptañapkama ukata jasaki khititsa arst’apxi suma chuymani 
jaqiwa jani ukaxa jayra waynawa awichana uywatawa ukhama arsuña yatipxi. Wawana 
jilsuñapaxa, thakhinjama jani sayt’asa sarkaspa ukhama amuyatawa, ukata aka pankanxa 
uñacht’ayataski kunaymana wawana mayjt’awinakapa ukaxa janiwa (niñez, adolescencia, 
juventud y senectud) ukhamaruki t’aqxatakiti. Jani ukasti kunjamsa sapurunjama mayjt’i 
chuymapa, amuyupa, lurañanakapa taqi ukanakata amuyt’atarakiwa, ukhamaraki 
jisk’a wawaxa awki taykapampi luqtanakana, waxt’anakana uñjasa, ist’asa juk’ampisa 
yatiqapxaraki, ukata jilïri jaqikaspasa ukhamaraki amuyt’apxi, janiwa wawasktawa jumaxa 
sañaxa utjkanti.
Q’axu wawanakxata ukhamaraki wayna tawaqunakana mayjt’awinakapata qillt’ataraki, 
jani walt’awinakapata masinakapampi chikachasitapata, uñstiri usunakapatsa ukhamaraki 
kunaymana waynakasa janchipana mayjt’atapata, ukhamaraki jupanakpachpa 
munusiñapata, juk’ampisa qillt’atarakiwa yanapt’asiri ixwt’anaka aymara markasa 
taypita apst’ata achachila awichanakana arst’ata kunaymana ch’ikhi sawinaka ukhamaru 
phuqhasina jaqjama sartasiñataki, yatxatata jilanakaru kullakanakaru jiskqhatt’asina 
ukanakawa apthapt’ataraki ullart’irinakana yatipxiñapataki ukhamatata  sullkanakaru 
aymara markasana amuyupa sarapa yatiñapaxa juk’ampi ch’amañchasa yanapt’añatakiwa 
yatxatasina qillqt’ataraki.  


































































































































































































































































































































































































